
མངའ་སྡེ་ ནང་ཚད་ དམངས་གཙོའི་ ཉིན་ སྲུང་བརྩེ།མངའ་སྡེ་ ནང་ཚད་ དམངས་གཙོའི་ ཉིན་ སྲུང་བརྩེ།

སྒང་ཏོག་ དབྱིན་ཟླ་ ༡ ཚེས་ 
༢༦ཿ འབྲས་ལྗོངས་ མངའ་
སྡེ་ཀི་ རྒྱལ་ཁབ་ མཉམ་
པོ་ མངའ་སྡེ་ གོང་ན་  ཐེང་
༧༧ རྒྱལ་ཁབ་ དམངས་གཅོ༹་ 
ཉིན་ དུས་སྟོན་ རྒྱ་ཆེ་དྲགས་ 
ནང་ལས་  སྲུང་བརྩེ་ གནང་
བོ་ སྦད།  སྒང་ཏོག་ ཐག་ཉེ་ 
དཔལ་འབྱོར་ རྩེད་ཐང་ན་ གོ་
སྒྲིགས་ མངའ་སྡེ་ ནང་ཆ༹ད་ 
ལས་རིམ་ན་ སྲིད་སྐྱོང་ སྐུ་

ཞབས་ ཨོམ་ པར་ཀ༹ས་ མ་
ཐུར་མཆོག་ སྐུ་མགྲོན་ གཅོ༹་
བོ་ ཁྲི་ནང་ བཞུགས་པོ་ 
ཨིན་ནེ་ གཅོ༹་སྤྱི་ བློན་པོ་ སྐུ་
ཞབས་ པྲེ༹མ་སིང་ ཏ་མང་ 
གལ་ཆེ་དྲགས་ སྐུ་མགྲོན་ 
ཁྲི་ན་ བཞུག་པོ་ གནང་བོ་ 
སྦད།སྲིད་སྐྱོང་ མཆོག་ འརྒྱུད་
སྟི་ རྒྱལ་ཁབ་ དར་ཅོག་ལོ་ 
འཕྱ༹ར་བོའི་ རྒྱབ་ལས་ ལས་
རིམ་གྱི་ སྒོ་ཕྱེ༹་ གནང་བོ་ 

སྦད།རྒྱལ་ཁབ་ ཕྱག་འབུལ་ 
བཞེས་པོའི་ རྒྱབ་ལས་ སྲིད་
སྐྱོང་ མཆོག་གི་ (Parade)

ཀི་ དཔྱད་ཞིབ་ ཡང་ གནང་
བོ་སྦད།སྲིད་སྐྱོང་མཆོག་གིས་ 
ཐེང་༧༧ དམངས་གཅོ༹་ ཉིན་ 
དུས་སྟོན་ ཤོར་ན་ རྒྱལ་ཁབ་ 
མི་སེར་ཅུ༹་ལོ་ བཀྲ་ཤིས་ བདེ་
ལེགས་ གནང་བོ་ སྦད།ཁོང་
གི་ གསུང་ཤད་ན་  རྒྱ་གར་
གྱི་ རྩ་ཁྲིམས་ ལག་ལེན་ 

བྱ༹ས་པོའི་ གཏམ་ལོ་ ཁྱབ་
སྒྲགས་ གནང་བཞེས་ རྒྱལ་
ཁབ་གི་ མཆ༹ན་སྲུང་ དམག་
མི་ཅུ༹འི་ ཐུགས་འགན་ ཡོད་
པོའི་ གསུང་བོ་ གནང་བོ་ 
སྦད།ལས་རིམ་ན་ ཁོང་གི་ 
མངའ་སྡེ་ འབྲས་ལྗོངས་ཀྱི་ 
འཕྲོད་བསྟེན་ ས་གནས་ཀྱི་ 
ཡར་རྒྱ་ལོ་ དགའ་ཆུ༹ལ་ གནང་
བཞེས་ སྨན་ཁང་ གསར་པོ་ཅུ༹་ 
བཟོ་བཞག་ ཡོད་པོའི་ གཏམ་ 

ཀ་འབི་ ས་ཁུལ་ དབུས་ ཆབ་སྲིད་ འཇི༹ན་སྐྱོང་ནང་ ཀ་འབི་ ས་ཁུལ་ དབུས་ ཆབ་སྲིད་ འཇི༹ན་སྐྱོང་ནང་ 
དམངས་གཙོ་ ཉིན་ སྲུང་བརྩེ།དམངས་གཙོ་ ཉིན་ སྲུང་བརྩེ།

མན་གན་ དབྱིན་ཟླ་ ༡ ཚེས་ 
༢༦ཿ  བྱང་ རྗོ༹ང་ཁག་གི་ མན་
གན་གྱི་ ཀ་འབི་ སོབ་ ཊི་མེན་
ཇ༹ན་ ནང་ཆ༹ད་ BAC   ན་ 
ཐེང་༧༧ རྒྱལ་ཁབ་ དམངས་
གཅོ༹་ ཉིན་ དུས་སྟོན་ རྒྱ་
ཆེ་དྲགས་ ནང་ལས་ སྲུང་
བརྩེ་ བྱ༹ས་བོ་ ཨིན།ལས་
རིམ་གྱི་སྐུ་མགྲོན་ གཅོ༹་བོ་ 

ཁྲི་ན་ འབྲས་ལྗོངས་ གཞུང་
གི་ སླབ་སྟོན་བོ་ ཡང་ལས་ 
འོས་ལྷོ་ ཁྲིམས་བློན་ འཐུས་
མི་ སྐུ་ཞབས་ དྲིན་ལས་ ཚེ་
རིང་ བྷུ་ཊི་ཡ་ བཞུགས་པོ་ 
གནང་བོ་ སྦད།ལས་རིམ་
ན་ ཁོང་མཉམ་པོ་ རྗོ༹ང་ཁག་
གི་ འགོ་བྱེད་ དང་ གཞུང་
ཞབས་བོ་ཅུ༹་ ཡོད་པོ་ ཨིན།

འོས་ཤོག་ ཉིན་གྱི་ དམ་བཅའ།འོས་ཤོག་ ཉིན་གྱི་ དམ་བཅའ།

སྒང་ཏོག་ དབྱིན་ཟླ་ ༡་ཚེས་ 

༢༧ཿརྒྱལ་ཁབ་ འོས་ཤོག་ ཉིན་ 

ཤོར་ན་ འབྲས་ལྗོངས་ གཞུང་

གི་ སྙན་གསན་དང་ མི་སེར་ 

འབྲེལ་བ་ ལེ་ལ་གིས་ འགོ་

བྱེད་ དང་ གཞུང་ཞབས་བོ་ཅུ༹་

ཀི་ ཚེས་༢༧་ ཉིན་ཚེ་ ལེ་ལག་

ན་ རྒྱལ་ཁབ་ འོས་ཤོག་ ཉིན་

,དམ་བཅའ་ བཞེས་པོ་ གནང་

བོ་ སྦད།ལོ་ལྟར་ དབྱིན་ཟླ་ 

དང་པོའི་ ཆེ༹ས་ ༢༥་ ཉིན་ཆེ༹་ 

གོ་སྒྲིགས་ རྐྱབས་པོའི་ རྒྱལ་

ཁབ་ འོས་ཤོག་གི་ ལས་རིམ་ 

ཡ་གཅིག་ ངོས་ན་ འབྲས་

ལྗོངས་ གཞུང་གི་ ནང་སྲིད་ 

ལེ་ལག་གི་ ཁྱབ་སྒྲགས་ བྱ༹ས་

བའི་ བཀའ་རྒྱ་ ཁྱབ་སྒྲགས་ 

དོན་བཞིན་ ལེ་ལག་ དྲུང་

དུས་ཐེང་ ༧༧ དམངས་ཚོགས་ དུས་སྟོན་ སྒྲ་སྒྲིགས་ དུས་ཐེང་ ༧༧ དམངས་ཚོགས་ དུས་སྟོན་ སྒྲ་སྒྲིགས་ 
དོན་ལོ་ སྤྱི་ཁྱབ་ དྲུང་ཡིག་ གཙོ་འཇི༹ན་ན་ ཚོགས་འདུ།དོན་ལོ་ སྤྱི་ཁྱབ་ དྲུང་ཡིག་ གཙོ་འཇི༹ན་ན་ ཚོགས་འདུ།

སྒང་ཏོག་ དབྱིན་ཟླ་ ༡ ཚེས་ 

༢༠ཿ སྤྱི་ཁྱབ་ དྲུང་་ཡིག་ སྐུ་

ཞབས་ ར་ ཏི་ལང་གིས་ གཙོ་

འཇི༹ན་ན་ ཚེས་ ༢༠ ཉིན་

ཚེ་ སྒང་ཏོག་ ཐག་ཉི་ བཀྲ་

ཤིས་ གླིང་ བཀའ་བཤག་གི་ 

ཚོགས་ཁང་ན་ ད་འོང་མཁན་ 

ཐེང་ ༧༧ དམངས་ཚོགས་ 

དུས་སྟོན་ ལས་རིམ་ སྒྲ་

སྒྲིགས་ཀྱི་ དཔྱད་ཞིབ་ དོན་ལོ་ 

ཚོགས་འདུ་ གཅིག་ གོ་སྒྲིགས་ 

རྐྱབས་པོ་ སྦད།ཚོགས་འདུ་ན་ 

རང་འཐད་ རང་འཐད་ ལེ་

ལག་གི་ དྲུང་ཆེན་ དང་ འགོ་

བྱེད་ཙུ་ ཡོད་པོ་ ཨིན། ཚོགས་

འདུ་ན་ སྤྱི་ཁྱབ་ དྲུང་ཡིག་གི་ 

ལས་རིམ་གྱི་ དོན་ལོ་ བྱ༹ས་

བའི་ སྒྲ་སྒྲིགས་ གཡོག་ཙུའི་ 

དཔྱད་ཞིབ་ གནང་བོ་ སྦད། 

དམངས་ཚོགས་ དུས་སྟོན་ 

དོན་ལོ་ འཆར་གཞི་ བྱ༹ས་བའི་ 

ལས་རིམ་ཙུའི་ ངོས་ན་ གཏམ་

ཙུ་ འབྲེལ་བ་ གནང་བོ་ སྦད། 

ཚོགས་འདུ་ན་ སྤྱི་ཁྱབ་ དྲུང་

ཡིག་གི་ གཞུང་ཞབས་ འགོ་

བྱེད་ཙུ་ལོ་ གསེད་དྲགས་ བྱ༹ས་ 

གཙོ་སྤྱི་ བློན་པོ་ཀིས་ འབྱོར་ཐང་ན་ སློབ་གྲྭའི་ གཙོ་སྤྱི་ བློན་པོ་ཀིས་ འབྱོར་ཐང་ན་ སློབ་གྲྭའི་ 
ཚོགས་ཁང་ སྒོ་ཕྱེ༹་ གནང་བོ།ཚོགས་ཁང་ སྒོ་ཕྱེ༹་ གནང་བོ།

ནམ་རྩེ་ དབྱིན་ཟླ་ ༡ ཚེས་ 
༢༠ཿ གཙོ་སྤྱི་ བློན་པོ་ སྐུ་
ཞབས་ པྲེ༹མ་ སིང་ ཏ་མང་གི་ 
ཚེས་ ༢༠ ཉིན་ཚེས་ འབྱོར་
ཐང་ལོ་ གོ་སྒྲིགས་ དུས་ཐེང་ 
༧༡ མ་གེ་ མེ་ལ་ ལས་རིམ་ན་ 
ཐུགས་འགན་ན་ བཞེས་པོའི་ 
སྔོན་ལས་ འབྱོར་ཐང་ ཐག་ཉི་ 
པི་ ཨེམ་ ཤྲི༹་ གཞུང་ མཐོ་རིམ་ 
སློབ་གྲྭའི་ གསར་དུ་ རྐྱབས་
པོའི་ སློབ་གྲྭའི་ ཁང་མིག་ ༡༠ 

དང་ ཚོགས་ཁང་གི་ སྒོ་ཕྱེ༹་ 

གནང་བོ་ སྦད། སྒོ་ཕྱེ༹་ ལས་

རིམ་ སྐབས་ན་ གཙོ་སྤྱི་ བློན་

པོ་ མཉམ་པོ་ ཤེས་རིག་ ལེ་

ལག་ བློན་པོ་ སྐུ་ཞབས་ ར་ཇུ་ 

བྷས་ཊེན་ ཚོང་འདུ་ ཡར་རྒྱས་ 

ལེ་ལག་ བློན་པོ་ སྐུ་ཞབས་ 

བྷོས་ཇཊ་ རའི་ ཁྲིམས་བློན་ 

འཐུས་མི་ཙུ་ དང་ འཐུས་མི་ 

གེལ་ཚེན་ཙུ་ ཡོད་པོ་ སྦད།

མངའ་སྡེ་ ནང་ཚད་ དམངས་གཙོའི་་་་་་་མངའ་སྡེ་ ནང་ཚད་ དམངས་གཙོའི་་་་་་་

  Contd.From pg 1

ཡིག་ ལྕམ་ ཨ་ན་པུར་ན་ ཨ་

ལེ་ཀིས་ མདམ་བཅའ་ ཕུལ་

བོ་ ཨིན།ལེ་ལག་གིས་ དབུ་

འཇི༹ན་ སྐུ་ཞབས་ སུལ་ནེལ་ 

ཀུར་མ་ མོ་ཏེ་ ཀིས་ འོས་ཤོག་ 

ཉིན་གྱིས་ དམ་བཅའ་ ལེན་ 

དགོས་པོའི་ དོན་ཆ༹ན་ ངོས་ན་ 

གཏམ་ཅུ༹་ ཁྱབ་སྒྲགས་ གནང་

བོ་ སྦད། འདེས་རང་ ཐེང་༡༦ 

རྒྱལ་ཁབ་ འོས་ཤོག་ ཉིན་ 

དམ་བཅའ་ སྒང་ཏོག་ ཐག་ཉེ་ 

བཀྲ་ཤིས་གླིང་ བཀའ་བཤག་ 

ཁང་ན་ ཡང་ འཆར་གཞི་ དང་ 

ཡར་རྒྱས་ ལེ་ལག་ དྲུང་ཡིག་ 

སྐུ་ཞབས་ དམིགས་དམར་ 

དི་ ཤར་པོ་ཀིས་ རང་འཐད་ 

རང་འཐད་ ལེ་ལག་གི་ འགོ་

བྱེད་ཅུ༹་ དང་ གཞུང་ཞབས་

བོ་ཅུ༹་ལོ་ འོས་ཤོག་ ཉིན་གྱི་ 

དམ་བཅའ་ ཕུལ་བོ་ སྦད།

འོས་ཤོག་ ཉིན་གྱི་་་་་་་་་་་འོས་ཤོག་ ཉིན་གྱི་་་་་་་་་་་

     Contd.From pg 2

བཀའ་རྒྱ་ གནང་བཞེས་ ལས་
རིམ་ཙུ་ ལྭེམ་ བྱ༹ས་ སྒྲིགས་
ཁྲིམས་ དོན་བཞིན་ ལག་
ལེན་ བྱ༹ས་ དགོས་པོ་ གསུང་
བོ་ སྦད། ཁོང་གིས་ འབྲེལ་
བ་ ཡོད་པོའི་ ལེ་ལག་ཙུ་ལོ་ 

གཅིག་མཉམ་ དང་ གཅིག་ 

གཅིག་ བར་ན་ རོགས་

རམ་ བཞག་སྟི་ གཡོག་ 

ལག་ལེན་ བྱ༹ས་ དགོས་པོ་ 

བཀའ་རྒྱ་ གནང་བོ་ སྦད།

དུས་ཐེང་ ༧༧ དམངས་ཚོགས་ དུས་སྟོན་ སྒྲ་སྒྲིགས་་་་དུས་ཐེང་ ༧༧ དམངས་ཚོགས་ དུས་སྟོན་ སྒྲ་སྒྲིགས་་་་
       Contd.From pg 3

མཉམ་པོ་ (MBBS) འཕྲོད་
བསྟེན་ ཟོན་སྐྱོར་ འཆར་གཞི་ 
དང་ གཅོ༹་སྤྱི་ བློན་པོའི་ སྨན་
བཅོས་ དངུལ་ རོགས་རམ་ 
དང་ BPL དང་ APL འདེམ་ 
གཟའ་ཆོ༹ང་ཅུ༹་ ལོ་ གཞུང་གིས་ 
རོགས་རམ་ གནང་བཞིན་ 
ཡོད་པོ་ གཏམ་ཅུ༹་ གསུང་
བོ་ གནང་བོ་ སྦད།ཤེས་རིག་ 
ངོས་ན་ འབྲས་ལྗོངས་ གཞུང་
གི་ ཐོག་ སྟོད་མོའི་ ཡོད་པོའི་ 
གཏམ་ གསུང་བཞེས་ ཤེས་
ཡོན་ ལས་རིམ་ ནང་ཆ༹ད་ ལོ་
༢༠༢༦ ཟང་ འབྲས་ལྗོང་ན་ 
ཐམས་ཅད་ ཤེས་ཡོན་ཅན་ 
བཟོ་ཤད་ ཀྱི་ ལམ་སྟོན་ ངོས་
ན་ སྔོན་ལོ་ འགྱུ་བཞིན་ ཡོད་
པོ་ ཨིན།འསེད་རང་ སྲིད་སྐྱོང་ 
མཆོག་གིས་ འབྲས་ལྗོངས་
ཀྱི་ ལས་རིམ་ ཀེས་པོ་ཅིག་ 

ངོས་ན་ གཏམ་ཅུ༹་ བཞག་
ཀོ་ གནང་བོ་ སྦད།འཇུག་ན་ 
ཁོང་གི་ ལས་རིམ་ན་ བྱོན་
མཁན་ཅུ༹་ལོ་ sunolo sm-

ridhi samartha Sikkim  

ལོ་ བཟོ་ཤད་ཀྱི་ ཞུ་བ་ ཕུལ་
བོ་ གནང་བོ་ སྦད།ལས་རིམ་ 
སྐབས་ན་ སྲིད་སྐྱོང་ མཆོག་
གིས་ ཕྱག་ལས་ མངའ་སྡེ་ 
གཞུང་ཞབས་ ཀེས་པོ་ཅིག་ལོ་ 
གསོལ་རས་ ཡང་ནེ་ བྱ་དགའ་ 
ཡང་ གནང་བོ་ སྦད།ལས་
རིམ་ཤོར་ན་ སྲིད་སྐྱོང་མཆོག་ 
དང་ གཅོ༹་སྤྱི་ བློན་པོ་ཀིས་ 
རྒྱ་གར་ དམག་མི་ཅུ༹་ཀིས་ 
ཤམས་སྟེན་ བྱ༹ས་ ཡོད་པོའི་  
མཆ༹ན་ཆ་ཅུ༹འི་ དཔྱད་ཞིབ་ 
གནང་བོ་ སྦད།ལས་རིམ་ན་ 
རིག་གཞུང་ འདྲ་མ་འདྲ་བོ་
ཅུ༹་ ཀེས་པོ་ཅིག་ སྟོན་བོ་ སྦད།


